
ABSTRAK 

 

Kajian ini dilaksanakan adalah bertujuan untuk mengetahui pengaruh gaya 

kepimpinan dan budaya organisasi terhadap kepuasan kerja pensyarah di Universiti 

Malaysia Sabah (UMS). Permasalahan kajian ini adalah kerana pensyarah dilihat 

bukan hanya menjadi pendidik kepada pelajar tetapi juga mereka turut terlibat 

dengan urusan pentadbiran, justeru perkara itu menimbulkan tanda tanya 

mengenai kepuasan kerja mereka. Dalam kajian ini penyelidik menggunakan gaya 

kepimpinan dan budaya organisasi sebagai pemboleh ubah tidak bersandar, 

manakala kepuasan kerja adalah pemboleh ubah bersandar. Kajian ini juga 

menggunakan pendekatan kuantitaif iaitu dengan membina satu set soal selidik 

untuk mendapatkan data. Penelitian ini menggunakan 40 orang responden dan 

keseluruhan responden adalah merupakan pensyarah di Universiti Malaysia Sabah 

(UMS) Kota Kinabalu, Sabah. Penyelidik menganalisis data dengan perisian 

komputer iaitu Spss Statistical Package for Social Science (SPSS versi 26) dan 

semua soal selidik yang lengkap dinilai dengan menggunakan proses analisis data. 

Hasil dapatan dalam kajian ini menunjukkan bahawa hanya gaya kepimpinan 

mempunyai hubungan positif dan signifikan terhadap kepuasan kerja pensyarah di 

Universiti Malaysia Sabah (UMS) sementara budaya organisasi di dapati tidak 

signifikan terhadap kepuasan kerja. Kepuasan kerja pekerja bergantung kepada 

gaya kepimpinan majikan. Pengurus harus memilih gaya kepemimpinan terbaik 

mengikut kesesuaian dan kematangan organisasi pekerja. Walaupun kajian ini 

dilakukan di Kota Kinabalu, Sabah, namun penemuan ini dapat dijangkakan 

mempunyai kaitan dengan skala yang lebih luas.  

 

 

Kata Kunci: Gaya kepimpinan, budaya organisasi, kepuasan kerja, 

pensyarah.  

ABSTRACT 

 

This study aims to determine the influence of leadership style and organizational 

culture on job satisfaction of lecturers at Universiti Malaysia Sabah (UMS). The 

problem of this study is because the lecturers are seen not only as educators to 

students but also they are also involved in administrative matters, thus the matter 

raises questions about their job satisfaction. In this study the researchers used 

leadership style and organizational culture as the independent variables, while job 

satisfaction was the dependent variable. This study also uses a quantitative 

approach by constructing a set of questionnaires to obtain data. This study used 40 

respondents and all respondents are lecturers at Universiti Malaysia Sabah (UMS) 

Kota Kinabalu, Sabah. Researchers analyzed the data with computer software that 

is Spss Statistical Package For Social Science (SPSS version 26) and all completed 

questionnaires were evaluated using the data analysis process. The findings in this 

study show that only leadership style has a positive and significant relationship to 

job satisfaction of lecturers at Universiti Malaysia Sabah (UMS) while organizational 

culture was found to be insignificant to job satisfaction. Employee job satisfaction 

depends on the employer’s leadership style. Managers should choose the best 

leadership style according to the suitability and maturity of the employee 

organization. Although this study was conducted in Kota Kinabalu, Sabah, but these 

findings can be expected to be relevant on a wider scale. 

 

Keywords: Leadership style, organizational culture, job satisfaction, 

lecturers. 

BAB 1 

 

 

PENGENALAN 

 

 

 

1.0 Pendahuluan 

 

Dalam bab ini, ianya akan lebih menerangkan dan membincangkan secara 

keseluruhan berkaitan dengan kajian yang akan dijalankan yang terdiri daripada 

beberapa subtopik iaitu latar belakang kajian, permasalahan kajian, persoalan dan 

objektif kajian, kepentingan kajian serta metodologi kajian merangkumi reka 

bentuk, unit analisis, populasi dan sampel kajian, teknik-teknik yang digunakan 

dalam mendapatkan dan menganalisis data.  

 

1.1  Latar Belakang Kajian 

 

Kajian ini bertujuan untuk mengetahui sama ada gaya kepimpinan dan juga budaya 

organisasi ini mempengaruhi kepuasann kerja para pensyarah di Universiti Malaysia 

Sabah. Seperti yang diketahui, pekerja merupakan individu yang mempunyai 

peranan penting di sesebuah organisasi terutama dalam menjayakan matlamat 

yang ingin dicapai oleh organisasi. Sejurus dengan itu, kepuasan kerja yang berada 

di tahap memuaskan amatlah penting bagi melahirkan pekerja yang produktif 

sekaligus melancarkan pengurusan organisasi. Pelbagai definisi turut diutarakan 

oleh para penyelidik terdahulu berkenaan dengan maksud kepuasan kerja 

berdasarkan kepada konteks kajian mereka. Kepuasan kerja dikonsepkan sebagai 

perilaku seorang pekerja dalam menggalas tanggungjawab yang telah diberikan 

oleh pengurus dalam organisasi dan jangkauan pekerja terhadap pekerjaan yang 

mereka dilakukan berdasarkan pemberian penghargaan terhadap pencapaian yang 

dikecapi dan yang seharusnya diterima (Mosadegh Rad dan Yarmohammadian, 

2006). Ini menunjukkan bahawa kepuasan kerja sebagai perasaan yang diperlukan 

daripada sesuatu tugas yang dilaksanakan untuk menepati kualiti kerja yang 

selaras dengan keperluan seseorang pekerja. Kepuasan kerja boleh dilihat melalui 

perbezaan antara setiap individu dengan individu yang lain merangkumi pekerjaan, 

peluang kenaikan pangkat, gaji, dan sebagainya (Misener et al., 1996). Menurut 

Mosadegh Rad dan Yarmohammadian (2006), sekiranya pekerja merasakan 

kepuasan yang tinggi terhadap pekerjaan yang dilakukannya, ia menjurus ke arah 

prestasi kerja yang meningkat dan lebih efisyen sekaligus membantu dalam 

menjayakan matlamat organisasi.  

Secara umumnya, kepuasan kerja berlaku disebabkan tindak balas yang 

meliputi emosi seseorang terhadap pekerjaannya. Tindakan seperti itu sukar dinilai 

kerana ianya sering berubah mengikut keadaan dan situasi tertentu. Justeru itu, 

hasil penyelidikan sebelum ini menunjukkan bahawa sememangnya wujud pelbagai 

elemen yang memberi pengaruh kepada kepuasan kerja. Terdapat beberapa faktor 

yang dikatakan menjadikan manusia itu berkeinginan untuk bekerja. Antara faktor 

tersebut ialah desakan keperluan hidup (Halimatussaediyah et al., 2015). Kepuasan 

kerja merupakan suatu perasaan positif daripada penilaian sesuatu pengalaman 

kerja ataupun kerja (Syahirah dan Norlena, 2021). Berdasarkan konteks pekerjaan, 

rasa kepuasan kerja ini muncul melalui tanggapan dari setiap ahli organisasi iaitu 

pekerja di mana mereka menggambarkan nilai sebenar kerja yang dilakukan di 

dalam organisasi.  

Kepuasan kerja juga boleh didefinisikan sebagai penglibatan hubungan di 

antara pekerja terhadap pekerjaannya. Misalnya, kepuasan kerja ini boleh dilihat 

apabila pekerja yang bekerja dalam organisasi memperolehi beberapa bentuk 

faedah seperti kenaikan gaji dan upah, pengiktirafan, dan faedah-faedah lain yang 

menyebabkan mereka akan segera menunjukkan perubahan dari segi tingkah laku 

terhadap pekerjaan tersebut. Ini bermaksud, perubahan tersebut didorong ketika 

pekerja menunjukkan kepuasan kerja pada tahap memuaskan terhadap pekerjaan 

dan perusahaan. Namun, bagi mereka yang kurang memperolehi ganjaran yang 

sewajarnya akan menunjukkan tahap kepuasan yang kurang memuaskan. Dalam 

sesebuah organisasi, sudah tentu matlamat mereka adalah ke arah memperolehi 

kelebihan (Thoha Miftah, 1998). Akan tetapi, terdapat beberapa punca yang 

menjadikan hasrat sedemikian terganggu ini termasuklah dari sudut kepuasan kerja 

dalam kalangan pekerja-pekerja di organisasi. Oleh yang demikian, secara 

ringkasnya aspek kepuasan kerja pekerja ini secara tidak langsung menjadikan 

ianya sebagai perbahasan penting terutama dalam konteks psikologi industri dan 

juga organisasi. Laura Koppes (2014) dalam kajian Halimatussaediyah et al., (2015) 

menyatakan bahawa terdapat hubungan korelasi yang signifikan antara kepuasan 

kerja dengan prestasi kerja. Penyataan Laura Koppes (2014) turut mendapat 

sokongan daripada Faudziah (2012) yang juga menyatakan sememangnya 

kepuasan kerja pekerja dengan prestasi kerja adalah bersignifikan. Secara 

umumnya, sekiranya terdapat peningkatan terhadap ganjaran yang diberikan 

perusahaan kepada pekerja, maka prestasi kerja mereka akan meningkat kerana 

timbulnya perasaan kepuasan kerja pekerja.  

Sehubungan dengan itu, penyelidikan yang dilakukan ini adalah untuk 

melihat beberapa faktor yang dikatakan sememangnya mempengaruhi kepuasan 

kerja. Kajian yang dilakukan adalah berkait rapat dengan kepuasan kerja dalam 

kalangan pensyarah di Universiti Malaysia Sabah (UMS). Universiti Malaysia Sabah 

(UMS) merupakan organisasi yang tidak kurang pentingnya dalam usaha 

melahirkan masyarakat yang memiliki pengetahuan, kemahiran serta kebolehan 

tertentu. Hal ini kerana, ianya turut menyumbang kepada perkembangan ilmu 

pengetahuan khususnya menerusi penyelidikan terkini untuk membantu 

mengenalpasti punca serta mengemukakan solusi terbaik kepada setiap 

permasalahan yang timbul. Dalam konteks pengajian tinggi, kejayaan sesebuah 

Institusi Pengajian Tinggi (IPT) sememangnya bergantung kepada kakitangan 

akademik yang dikenali sebagai pensyarah. Peranan kakitangan akademik untuk 

memperkasakan universiti sememangnya jelas terutama dari aspek pengajaran, 

penyelidikan, mendengar pendapat, serta khidmat masyarakat.  

Tambahan pula, keberkesanan pembelajaran dan pengajaran yang 

diberikan oleh pensyarah dapat dilihat melalui kepuasan kerja yang dikatakan 

memainkan peranan penting kepada kumpulan akademik untuk terus 

meningkatkan prestasi kerja mereka seterusnya mampu menaikkan IPT mereka 

supaya boleh mencapai tahap universiti yang berprestasi tinggi. Menyedari akan 

tugas-tugas yang dilaksanakan oleh pensyarah di IPT, maka jelaslah kepuasan 

kerja dalam kalangan pensyarah itu penting, hal ini kerana kepuasan kerja yang 

tinggi secara tidak langsung mendorong pensyarah untuk bekerja dengan sebaik 

mungkin di samping mampu memberikan sumbangan yang boleh dimanfaatkan 

oleh organisasi. Kebanyakan kajian lepas yang ditemui penyelidik lebih memberikan 

penumpuan terhadap kepuasan kerja dalam kalangan guru (Nurjannah dan Abdul 

Said, 2018; Ling, L., Nazarudin, M. N., dan Noordin, Z. , 2019; Patricia et al., 2008; 

Windy dan Roslee, 2018; Rozi Mohamad et al., 2016). Walau bagaimanapun dalam 

kajian ini, penyelidik memberikan tumpuan kepada golongan pensyarah. 

Kebiasaannya, pekerja akan menunjukkan perlaksanaan kerja yang lebih baik 

dalam suasana yang lebih damai dan harmoni serta tidak mempunyai unsur-unsur 

yang negatif. Hal ini dikatakan demikian kerana, suasana kerja atau budaya 

organisasi yang negatif akan mengganggu keberkesanan kerja seseorang. Ini 

memperlihatkan bahawa, pengaruh budaya organisasi itu juga adalah penting dan 

perlu di ambil kira kerana ianya boleh mempengaruhi kepuasan kerja.  

Pengurus atau pemimpin di sesebuah organisasi mendepani pelbagai 

rintangan di mana sikap toleransi dan kebijaksanaan pemimpin amat diperlukan 

terutama dalam mencari jalan penyelesaian terhadap masalah yang dihadapi 

dengan mengaplikasikan gaya kepimpinan yang sesuai demi kepentingan bersama. 

Perkara ini turut disokong oleh Mosadegh Rad (2006) yang menyatakan bahawa 

jika gaya kepimpinan yang sesuai diamalkan, maka ia membantu pemimpin untuk 

mempengaruhi kepuasan kerja, komitmen dan juga produktiviti pekerja. Ini kerana, 

menurut Azman Mat Haasan (2012) kepimpinan merupakan elemen yang 

mendorong ahli-ahli dibawahnya untuk terus maju ke hadapan bagi melaksanakan 

tugas serta mempunyai semangat berpasukan sehingga dapat mencapai kepuasan 

kerja. Menerusi gaya kepimpinan, ia membolehkan seseorang dapat menilai 

sejauhmana pemimpin mereka menghormati pekerja, jujur dalam melaksanakan 

tugas, memiliki integriti, menggalakkan kecekapan serta bersikap terbuka dalam 

menerima pandangan pekerjanya. Mosadegh Rad (2006) menyatakan bahawa 

terdapat banyak jenis gaya kepimpinan akan tetapi gaya kepimpinan yang berbeza 

diperlukan mengikut kesesuaian dalam budaya sesebuah organisasi.  

Budaya organisasi memberi pengaruh kepada kepuasan kerja. Hal ini 

kerana budaya merupakan satu andaian, nilai dan kepercayaan yang diperoleh 

secara bersama oleh ahli dalam sesebuah organisasi. Menurut (Lok dan Crawford, 

2004) menyatakan kepuasan kerja memberi pengaruh kepada budaya organisasi 

dan juga kewajipan pekerja. Lok dan Crawford (2004), gaya kepimpinan dan 

budaya organisasi turut memberikan impak yang tinggi terhadap kepuasan kerja 

kerana ia adalah penentu kepada keberkesanan sesebuah organisasi. Meskipun 

begitu terdapat juga kajian dalam kalangan pensyarah yang dilakukan oleh 

pengkaji lepas tetapi ianya mempunyai perbezaan dari segi pemboleh ubah yang 

diaplikasikan oleh penyelidik dalam kajian ini serta organisasi yang dipilih turut 

berlainan berbanding pengkaji yang lepas. Justeru itu, kajian ini memfokuskan 

kepada faktor-faktor yang boleh memberikan kepuasan kerja kepada golongan 

pensyarah di Universiti Malaysia Sabah (UMS) khususnya dalam dua faktor iaitu 

gaya kepimpinan dan budaya organisasi.  

 

1.2 Permasalahan Kajian 

 

Institusi Pengajian Tinggi (IPT) sememangnya mempunyai matlamat utama iaitu 

menghasilkan sumber manusia, pakar dan profesional dalam pelbagai bidang 

dengan fokus pada kualiti kelulusan, kualiti institusi, dan kualiti keseluruhan sistem. 

Dengan visi untuk berusaha menjadi institusi pengajian tinggi yang inovatif bertaraf 

global, setiap institusi pengajian tinggi berusaha untuk mencapai kecemerlangan 

akademik dan pengiktirafan antarabangsa melalui perhatiannya terhadap 

pembelajaran dan pengajaran, penyelidikan dan penerbitan, perkhidmatan sosial 

dan keseimbangan dalam pengkhususan pengetahuan. Institusi Pengajian Tinggi 

yang di maksudkan oleh penyelidik adalah diperingkat Universiti, kerana universiti 

dilihat mengutamakan pertumbuhan peribadi pelajarnya, menghasilkan inovasi dan 

produktiviti yang lebih besar untuk kepentingan masyarakat dan negara secara 

keseluruhan. Setiap universiti bertanggungjawab dalam transformasi pendidikan 

bagi memenuhi aspirasi teras yang ditetapkan dalam Pelan Pembangunan 

Pendidikan Malaysia 2015-2025 (Pendidikan Tinggi) dalam mempersiapkan modal 

insan Malaysia untuk bersiap sedia di masa depan kelak dan terus menerus 

mengalami perubahan. Keadaan itu sudah tentu universiti akan berusaha untuk 

menarik, mengembangkan, dan mengekalkan bakat yang sangat baik dalam 

kalangan pelajar mereka. 

Selaras dengan visi, misi dan objektif penubuhan Universiti Malaysia Sabah 

(UMS), pensyarah sememangnya mempunyai peranan penting agar dapat 

menghasilkan sumber manusia yang berkualiti tinggi, namun kerjaya seseorang 

pensyarah bukan hanya memberi tunjuk ajar kepada para pelajar. Namun demikian  

terdapat juga keperluan lain iaitu mengajar pelajar jangka masa pendek. 

Sehubungan dengan itu, target kerja tahunan merupakan salah satu elemen yang 

perlu dicapai oleh setiap pensyarah dalam memenuhi Petunjuk Prestasi Utama 

(KPI) melalui tempoh jam tertentu yang diperuntukkan kepada pensyarah untuk 

mengajar atau mendidik pelajar. Petunjuk Prestasi Utama (KPI) ini akan 

memperlihatkan prestasi kerja terletak pada tahap yang memberansangkan atau 

disebaliknya. Hal ini kerana, kepuasan kerja mempunyai kepentingan dalam 

meningkatkan prestasi organisasi. Berasaskan penelitian penyelidik melalui kajian-

kajian yang lalu, secara umumnya wujud hubungan yang signifikan antara 

pengaruh gaya kepimpinan, budaya organisasi terhadap kepuasan kerja dalam 

kalangan pekerja. Justeru itu, penyelidik memilih Universiti Malaysia Sabah (UMS) 

sebagai organisasi kajian, dan pensyarah adalah sebagai sampel kajian. Kerana, 

penyelidik melihat selain faktor berkaitan konflik bidang tugas, ada juga faktor-

faktor organisasi lain seperti gaya kepimpinan, dan budaya organisasi yang boleh 

menjadi penyebab yang mampu mempengaruhi kepuasan kerja dalam kalangan 

pensyarah. Profesion pensyarah di universiti sebagai satu kerjaya yang dilihat kini 

semakin mencabar apabila pelbagai tuntutan turut dipertanggungjawabkan ke atas 

mereka. Bukan hanya sekadar menjalankan tanggungjawab mengajar sebagai 

tugas hakiki akan tetapi mereka juga turut dikehendaki melaksanakan tuntutan lain 

termasuklah penulisan jurnal, penyelidikan, dan pentadbiran. Oleh yang demikian, 

kepelbagaian tanggungjawab yang dilihat ini sepertinya boleh memberikan tekanan 

dan bebanan kepada pensyarah serta turut menimbulkan kebimbangan sama ada 

mereka masih mampu menyelia pelajar dengan baik atau sebaliknya. 

Berdasarkan skop kerja yang perlu ditanggung oleh mereka, jelas 

memperlihatkan bahawa tanggungjawab dan fungsi yang dimainkan oleh 

pensyarah agak mencabar. Lebih-lebih lagi apabila bilangan pelajar bertambah 

sudah tentu tugas mereka berganda dan perkara ini memerlukan kesabaran 

mereka dalam menghadapinya. Dalam melaksanakan tanggungjawab yang tinggi, 

para pendidik masih menerima layanan yang lama termasuklah isu dari segi 

kenaikan pangkat, gaji, dan penerimaan ganjaran lain. Ini boleh mewujudkan 

keadaan yang kurang selesa dan kurang berpuas hati terhadap tanggungjawab, 

ditambah dengan tugas-tugas yang banyak. Masalah yang timbul di dalam budaya 

organisasi universiti pada era globalisasi masa kini juga merupakan cabaran kepada 

keberkesanan sistem pengajaran dan pembelajaran. Sehubungan dengan itu, 

proses pengajaran dan pembelajaran boleh ditingkatkan melalui kerjasama dengan 

pihak yang lain (Ramaiah, 1992) dan juga rakan sekerja. Kejayaan dan kegagalan 

pekerja sebenarnya bergantung kepada kebolehan pemimpin terutama dalam 

memimpin orang-orang bawahannya. Kerjasama di antara orang-orang sekeliling 

mereka mungkin boleh menjadi penyumbang kepada keberkesanan mereka untuk 

bekerja. Keberkesanan seseorang pemimpin khususnya di institusi pendidikan tinggi 

mampu memberi pengaruh dalam meningkatkan pencapaian akademik dan 

komitmen pekerjaan serta kepuasan kerja pensyarah. Masalah yang wujud ini  

sememangnya memberi penagruh kepada kepuasan pensyarah, di mana mereka 

turut dibelenggu oleh gaya kepimpinan yang berkemungkinan tidak menunjukkan 

prestasi yang baik atau memberi manfaat kepada mereka. Selain menjadi seorang 

pendidik atau tenaga pengajar kepada masyarakat, pensyarah juga turut 

mendepani urusan pentadbiran yang dianggap telah menjadi salah satu beban 

kerja. Perkara ini memberi tekanan dan gangguan emosi dan ketidakpuasan 

terhadap pekerjaan. Segelintir pensyarah akan dipengaruhi secara negatif akibat 

daripada beban yang ditanggung. Bagi mengatasi dan mengelak situasi tersebut, 

faktor seperti gaya kepimpinan dan budaya organisasi perlu dititikberatkan agar 

pensyarah mencapai kepuasan dalam pekerjaan dan seterusnya akan komited pada 

tugas mereka. 

